
MINISTRIA E BUJQËSISË DHE ZHVILLIMIT RURAL

SEKRETARI I PËRGJITHSHËM

Nr._______ prot.





                Tiranë, më ____.____.2019
Lënda:

Monitorimi i realizimit të buxhetit për vitin 2019

MINISTRISË SË FINANCAVE DHE EKONOMISË   

           


                                                                                                                               Tiranë
Në zbatim të Ligjit nr. 9936, datë 26.6.2008, “Për menaxhimin e sistemit buxhetor në Republikën e Shqipërisë”, i ndryshuar, Ligjit nr. 99/2018, datë 3.12.2018, “Për buxhetin e vitit 2019”, mbështetur në udhëzimin e Ministrisë së Financave, nr. 22, datë, 17.11.2016 “Për procedurat standarde të monitorimit të buxhetit për njësitë e qeverisjes qendrore”, po ju paraqesim raportin e monitorimit të buxhetit për periudhën e 8- Mujorit të vitit 2019.

Ministrisë së Bujqësisë dhe Zhvillimit Rural, për vitin 2019 i janë akorduar fondet buxhetore, sipas shtatë programeve të miratuara për sistemin e Bujqësisë dhe Zhvillimit Rural, konkretisht:

  Planifikim, Menaxhim dhe Administrimi
  Siguria Ushqimore dhe Mbrojtja e Konsumatorit

  Infrastruktura e Kullimit dhe Ujitjes

  Zhvillimi
Rural


  Këshillimi dhe Informacioni Bujqësor

  Menaxhimi i Qëndrueshëm i Tokës Bujqësore

  Mbështetja për Peshkimin

Buxheti vjetor fillestar ishte 9,904 milion lekë dhe plani përfundimtar është 9,993 milion lekë i realizuar në shumën 3,207 milion lekë.

Realizimi për shpenzime korrente është 52.23 %, për investimet në total është 20 %, nga këto financimi i huaj 17 %, Kosto Lokale  13.22 %, T.V.Sh  47 % dhe investimet në objekt (të brendëshme) 32 %. 

Buxheti i 8-Mujorit 2019, i planifikuar për këto 7 programe, është realizuar në masën 32.09 % ndaj planit vjetor përfundimtar dhe paraqitet në tabelën e mëposhtme.

I detajuar realizimi i 8- Mujorit të vitit 2019, sipas programeve paraqitet në tabelën e mëposhtme;
	Emertimi i programit
	Buxheti 2019 në million lekë
	Struktura %
	Fakti 8-Mujor për vitin  2019

	
	
	
	Fakti  2019 në million lekë
	Realizim %
	Struktura %

	Planifikim Menaxhim Administrimi
	392
	3.9
	175
	44.6
	5.5

	Siguria Ushqimore
	1,747
	17.5
	779
	44.5
	24.2

	Infrastruktura e Kullimit dhe Ujitjes
	3,246
	32.5
	1,277
	39.3
	39.7

	Zhvillimi Rural
	3,725
	37.3
	660
	17.7
	20.5

	Këshillimi dhe Informacioni Bujqësor
	510
	5.1
	250
	49
	7.8

	Menaxhimi Qëndrushëm i Tokës Bujqësore
	30
	0.3
	4
	13.3
	0.12

	Mbeshteje per peshkimin
	343
	3.4
	70
	20.4
	2.18

	TOTALI
	9,993
	100
	3,215
	32.17
	100


Në realizimin si 8 - Mujor në nivelin 39.7 % ndaj realizimit total, peshën më të madhe e zë programi buxhetor Infrastruktura e Kullimit dhe Ujitjes dhe pas tij programi Siguria Ushqimore me 24.2 %.
Struktura e shpenzimeve të Ministrisë së Bujqësisë dhe Zhvillimit Rural për çdo program, sipas planit të buxhetit të vitit 2019 dhe realizimit faktik i 8-mujorit 2019, jepet në grafikun e mëposhtëm.

I. Monitorimi i shpenzimeve, sipas programeve

1. Programi 01110, “Planifikim, Menaxhim, Administrimi”

	Realizimi i shpenzimeve të 8- Mujorit të vitit 2019 për këtë program, që përfaqëson 5.5 % të realizimit të kësaj ministrie, sipas zërave kryesorë, krahasuar me planin vjetor, rezulton si më poshtë:

	Shpenzimet korrente
	
	45,1 %

	
	Shpenzimet kapitale
	           0
	    3  % 

	
	
	
	

	
	Gjithsej        
	44.6
	 %



Në programin “Planifikim, Menaxhim, Administrimi”, përfshihet financimi për pagat e punonjësve të aparatit të MBZHR-së, për trajnimet e nëpunësve, për përmirësimin e strukturës funksionale të Ministrisë së Bujqësisë dhe Zhvillimit Rural, kapaciteteve menaxhuese dhe implementuese në institucion, në funksion të hartimit dhe monitorimit të politikave.

Produktet e parashikuara të këtij programi janë realizuar si vijon:

Produkti: Akte ligjore dhe nënligjore të miratuara (Puna e stafit të ministrisë për hartimin e akteve ligjore dhe nënligjore) (kodi 90501AA)

Ky produkt i parashikuar në vlerën 263,270 mijë lekë për periudhën 8 mujore është realizuar në masën  46 %. Deri në fund të vitit pritet të realizohet 100 %.

Produkti: Institucion në mirëfunksion (Kapacitetete menaxhuese dhe implementuese në institucion  dhe mirëfunksionale për hartimin dhe monitorimin e politikave) (Kodi 90501AB)

Ky produkt është realizuar 100 %.

Produkti: Personel i trajnuar (Aftësi në rritje të stafit përmes trajnimeve të ndryshme të nevojshme) (Kodi 90501AC)

Në kuadër të ngritjes së kapaciteteve së burimeve njerëzore të afta për implementimin e politikave ekzistuese, si dhe të mirëtrajnuara për t’ju përshtatur proceseve integruese janë planifikuar për t’u realizuar 310 trajnime në drejtim të arritjes së standarteve të sigurisë ushqimore, zhvillimit rural, ujitjes dhe kullimit etj. 

Për periudhën 8 mujore shpenzimet e planifikuara janë realizuar në masën 42 % dhe pritet të realizohet i gjithë fondi deri në përfundim të vitit duke përfshirë edhe trajnimin e stafit të ri që do të rekrutohet.

Produkti: Pagesë për kuotat ndërkombëtare të realizuara 

(Për ngritjen e kapaciteteve të burimeve njerëzore të institucionit nevojitet pjesëmarrja në takime vjetore ndërkombëtare, trajnime, ëorkshope, të cilat kërkojnë shpenzime për kuota anëtarësimi në organizma ndërkombëtare) (Kodi 90501AD)

Republika e Shqipërisë aderon në disa organizata ndërkombëtare me të cilat ka lidhur edhe marrëveshje. Në kuadër të këtyre marrëveshjeve MBZHR ka detyrime për përmbushjen e 9 kuotave financiare për pjesëmarrjet ku ajo aderon. 

Ky produkt është realizuar në masën 56 % dhe pritet të realizohet deri në fund të vitit. 

Produkti: Shpenzime kapitale administrative për pajisje zyrash dhe elektronike të blera për aparatin e MBZHR-së dhe rikonstruksion ambientesh (Kodi 18AI901)

Në këtë produkt është parashikuar furnizim dhe vendosje raftesh për MBZHR me fond të prokuruar me vlerë 300 mijë me TVSH, nga e cila fituesi është shpallur me vlerë 168 mijë me TVSH. Diferenca është si rezultat i çmimit më të ulët.

Përsa i përket rikonstruksionit të ambienteve të MBZHR, është miratuar fillimi i punimeve në fund të muajit gusht 2019 me OE “AD STAR”. Afati i përfundimit të punimeve është fundi i muajit tetor 2019. 

Produkti: Institucione të audituara (Auditimi i institucioneve të varësisë së MBZHR-së) (Kodi 90501AE)

Referuar planit të auditimeve, për vitin 2019 janë planifikuar për auditim 16 institucione. Për periudhën 8 mujore ky produkt është realizuar 81 % dhe pritet të realizohet deri në fund të vitit. 

-Lidhur me komentet e Ministrisë së Financave dhe Ekonomisë, mbi analizën për 4 mujorin e parë të vitit 2019, për Programin Buxhetor 01110 “Planifikim, Menaxhimi dhe Administrimi” u reflektuar komenti përkatës.

2. Programi 04220, “Siguria Ushqimore dhe Mbrojtja e Konsumatorit”

	Realizimi i shpenzimeve të vitit 2019, për këtë program, që përfaqëson 24.2 % të totalit të buxhetit fakt të kësaj ministrie, sipas zërave kryesorë, krahasuar me planin vjetor rezulton si më poshtë:

	  Shpenzimet korrente
	36.7
	   %

	
	Shpenzimet kapitale
	74
	%

	
	Gjithsej                             
	      44.5
	%


Politika në fushën e sigurisë ushqimore dhe mbrojtjes së konsumatorit synon përmirësimin e kuadrit ligjor duke e përshtatur atë me legjislacionin e BE-së, hartimin dhe zbatimin e programeve kombëtare të kontrollit të sëmundjeve në kafshë e parazitëve në bimë, programeve të monitorimit të sëmundjeve, mbetjeve në kafshë dhe në produktet ushqimore me origjinë shtazore, monitorimit të ujërave e molusqeve bivale, identifikimin e kafshëve dhe regjistrimin e fermave blegtorale, forcimin e karantinës veterinare e fitosanitare, përdorimin e praktikave të mira në mbrojtjen e shëndetit të bimëve, fuqizimin e rrjetit laboratorik, fuqizimin e inspektimeve mbi sigurinë ushqimore, vendosjen e sistemit të vetëkontrollit dhe informimin në kohë të konsumatorit.
Për periudhën e 8 mujorit të vitit 2019 janë në proces aktivitetet mbi masat profilaktike veterinare fitosanitare, programi i monitorimit të mbetjeve në kafshët e gjalla dhe produktet me origjinë prej tyre, monitorimi i ujërave e molusqeve bivalve, identifikimi i kafshëve dhe hedhja e të dhënave në sistemin e informacionit blegtoral dhe veterinar Ruda, luftimi i parazitëve në bujqësi dhe mbështetja e të gjithë aktiviteteve të 4 Agjencive Rajonale të Shërbimit Veterinar dhe Mbrojtjes të Bimëve (ARSHVMB), Institutit të Sigurisë Ushqimore dhe Veterinarisë (ISUV) dhe Autoritetit Kombëtar të Ushqimit (AKU) me 12 Drejtoritë Rajonale (DRAKU).
Produktet e përfituara për periudhën 8 mujore parashikuar për PBA-në e vitit 2019, të pasqyruar në aneksin bashkëngjitur, janë realizuar si më poshtë:
· Mbrojtja e shëndetit të kafshëve të Imta nëpërmjet vaksinimit kundër sëmundjes së Brucelozës për vitin 2019 dhe në vijim, bazuar në programin e kontrollit të Brucelozës në të Imta do të kryhet vaksinimi vetëm i kafshëve të remontit. Numri i kafshëve që do të vaksinohen do të jetë 527.000 krerë të imta. Vaksinimi është duke vazhduar dhe janë realizuar 150.000 krerë bagëti. 
· Plani kombëtar i monitorimit të mbetjeve në kafshë dhe produkteve me origjinë shtazore si dhe programi i monitorimit të molusqeve dhe ujërave të brendshëm ka filluar qysh në muajin Janar. 
· Mbështetur në legjislacionin veterinar kombëtar në fuqi si dhe në zbatim të strategjive që rekomandon Evropa në lidhje me masat që duhet të merren për sëmundjen e Dermatozës Nodulare të gjedhit, për vitin 2019 numri i kafshëve gjedhë që do të vaksinohen është rreth 345.000 krerë. Vaksinimi është duke vazhduar dhe janë realizuar 53.000 krerë Gjedhë.
· Përsa i përket mbrojtjes së shëndetit të kafshëve kundrejt sëmundjes së Brucelozës në gjedhë nëpërmjet gjurmimit të kafshëve të ekspozuara ndaj sëmundjes së Brucelozës, për vitin 2019 do të gjurmohen 1118 ferma (tre herë në vit) me mbi 27.000 krerë gjedhë. Sa i përket 8 mujorit të parë, janë gjurmuar 500 ferma. 
· Mbrojtja e shëndetit të kafshëve kundrejt sëmundjes së tuberkulozit në gjedhë, nëpërmjet gjurmimit me tuberkulinë në fermat e mëdha të gjedhëve (dhjetë krerë e lart) të zbulohet nëse këto tufa janë të prekura ose jo. Kafshët e rezultuara pozitive eliminohen duke pasur si qëllim shëndetësimin e të gjitha këtyre tufave dhe kontrollin dhe çrrënjosjen e kësaj sëmundjeje. Në këtë mënyrë për vitin 2019 do të gjurmohen 1100 ferma me afërsisht 22.975 krerë gjedhë.  
· Vaksinimit kundër sëmundjes së Plasjes nëpërmjet ndryshimit të strategjisë së kontrollit të kësaj sëmundjeje nëpërmjet reduktimit të vaksinimit të kafshëve që preken nga kjo sëmundje (gjedhë, të imta, njëthundrakë dhe derra) në vatrat nga 10 vjet në 5 vjet dhe së fundmi në 3 vjet duke vaksinuar kafshët bazuar edhe në një analizë të riskut për mundësinë e prekjes së tyre, ka bërë të mundur reduktimin numrit të kafshëve të vaksinuara në vite. Në këtë mënyrë për vitin 2019 numri i kafshëve që do të vaksinohen është rreth 72.580 krerë gjedhë dhe të imta. Vaksinimi i kafshëve po vazhdon, janë vaksinuar 61.000 krerë gjedhë dhe të imta.
· Janë realizuar shpenzimet operative 8 mujore, fondi i pagave dhe sigurimet shoqërore sipas parashikimit në buxhetin 2019 për ARSHVMB, ISUV dhe AKU.
· Janë realizuar sipas parashikimit shpenzime të investimeve në zërat TVSH dhe kosto lokale, pasi kjo lidhet me zbatimin e projekteve në fushën e sigurisë ushqimore dhe veterinarisë, implementimi i të cilave është në proces.
· Lidhur me komentet e dhëna nga Ministria e Financave dhe Ekonomisë mbi monitorimin e 4 mujorit të parë të vitit 2019, ju informojmë se:
· Produkti 90502AA del si rezultat i shumës të të gjitha vaksinimeve kundër LSD, plasjes dhe brucelozës në të imta.
3. Programi 04240, “Menaxhimi i Infrastrukturës së Kullimit dhe Ujitjes”

Realizimi i shpenzimeve të 8-Mujorit të parë të vitit 2019, për këtë program, që përfaqëson 39.7 % të totalit të buxhetit fakt të kësaj ministrie, sipas zërave kryesorë, krahasuar me planin vjetor rezulton si më poshtë:
	
	Shpenzimet korrente
	  69
	 %

	
	Shpenzimet kapitale
	          31.4
	 %

	
	   Gjithsej                                        
	    39.3  
	 %


Për 8 mujorin 2019, nëpërmjet këtij programi rezulton:

· Me shpenzimet operative, kanë përfunduar punimet e mirëmbajtjes në infrastrukturën e ujitjes, me impakt në sezonin ujitës të këtij viti në rreth 25 000 ha, ndërsa punimet e mirëmbajtjes në infrastrukturën e kullimit, janë realizuar në masën rreth 80 % dhe deri në fund të muajit nëntorë, priten të përfundojnë të gjitha punimet, me impakt në përmirësimin e treguesve të kullimit në rreth 45 000 ha. 

· Gjithashtu, po me shpenzimet është mundësuar funksionimi normal i 27 hidrovoreve për kullimin e rreth 70 000 ha si dhe është kryer remonti vjetor i tyre për garantimin e punës gjatë periudhës vjeshtë-dimër 2019-2020.

Në lidhje me projektet me investimeve, aktualisht:

· Objektet me financim të brendshëm, gjithsej janë 52, nga të cilët:

· 28 objekte i përkasin ujitjes, në administrim të MBZHR dhe Bashkive, nga të cilat

· 2 objekte në administrim të MBZHR, kanë përfunduar;

· 26 objekte, që i përkasin bashkive, progresi i realizimit është rreth 15 %, duke theksuar se financimi i këtyre objekteve shtrihet në dy vite 2019-2020. Përfundimi i punimeve për vitin 2019 do të përmirësojë ujitjen në rreth 7000 ha

· 8 objekte i përkasin digave në administrim të bashkive, nga të cilat:

· Në 5 objekte vazhdojnë punimet, ndërsa për 3 objekte vazhdojnë procedurat e prokurimit. Këto objekte financohen në dy vite 2019-2020.

· 16 objekte i përkasin infrastrukturës së mbrojtjes nga përmbytja në administrim të MBZHR, realizimi i punimeve deri tani është rreth 80 %.

· Me projektin e Bankës Botërore janë në përfundim punimet në objektin Dega Krutje, Pjesa fundore e degës së Krutjes (Kanalet V1+V2), ku deri tani (pavarsisht situacioneve të likujduara), janë realizuar rreth 95 % e punimeve fizike, duke mundësuar përmirësimin e ujitjes në sezonin ujitës të këtij viti. Gjithashtu kanë filluar punimet për rehabilitimin e 7 skemave të tjera ujitëse, të cilat përfundojnë në Maj 2020. 

4- Programi 04250, “Zhvillimi Rural duke Mbështetur Prodhimin Bujqësor e Blegtoral, Agroindustrinë dhe Marketingun”
Në programin buxhetor të vitit 2019, “Zhvillimi Rural në mbështetje të bujqësisë, blegtorisë, agroindustrisë dhe marketingut” i janë akorduar gjithsej 3,725 milion lekë dhe realizimi i shpenzimeve të 8- mujorit të vitit 2019, për këtë program, që përfaqëson rreth 20.5 % të totalit të buxhetit fakt të kësaj ministrie, sipas zërave kryesorë, krahasuar me planin vjetor rezulton si më poshtë:
	
	Shpenzimet korrente
	68
	%

	
	Shpenzimet kapitale
	1
	%

	
	Gjithsej   
	17.7
	%


Programi buxhetor për vitin 2019 “Zhvillimi Rural në mbështetje të Bujqësisë Blegtorisë, Agroindustrisë dhe Marketingut”, pas ndryshimeve dhe rialokimeve të kryera gjatë 8 mujorit të vitit, kishte në dispozicion gjithsej 3 725 milion lekë, nga të cilat janë shpenzuar 660 milion lekë. 

Ndryshimet e ndodhura në buxhet gjatë periudhës kanë ardhur si rezultat i ndryshimeve me VKM për masat mbështetëse, si dhe rialokimeve brenda programit, si dhe brenda njësive shpenzuese.

Gjatë kësaj periudhe janë kryer një sërë aktivitetesh, në drejtim të plotësimit të objektivave të programit, ndër të cilat rendisim:

· Hartimi i bazës ligjore për masat mbështetëse të Programit të Bujqësisë dhe Zhvillimit Rural për vitin 2019 (VKM dhe Udhëzimi), si dhe ndryshimet përkatëse në to;

· Hapja e thirrjes për aplikime për masat kombëtare. Vlerësimi, kontrolli dhe fillimi i procesit të disbursimit të fondeve;

· Mbyllja e thirrjes për IPARD. Vlerësimi i 317 aplikantëve. Lidhja e 11 kontratave;

· Hartimi i Ligjit për “Skemat e Cilësisë së produkteve bujqësore dhe ushqimore”; ndryshime në Ligjin për “Materialin Mbjellës dhe Shumëzues Bimor”; në Ligjin “Për duhanin”; dërgimi për miratim për VKM për “Logon Kombëtare të produkteve me STG”;

· Ngritja e grupeve të punës për hartimin e legjislacionit sipas PPAP për vitin 2019;

· Organizimi i 5 aktiviteteve promovuese brenda dhe jashtë vendit;

· Certifikimi dhe testimi i rreth 2 mln fara dhe fidanë;

· Degustimi i rreth 134 mostrave të cigareve;

· Përfundimi i 4 vrojtimeve statistikore për vitin 2018;

· Aplikimi për skemat e ullirit në kuadër të projektit ASDO. Vlerësimi, kontrolli në terren dhe fillimi i lidhjes së 151 kontratave; 

· Përfundimi i procedurave për rikonstruksionin e zyrave të AZHBR, blerjen e pajisjeve për Agropikat;

· Përfunduar procesi i verifikimit në vend të sipërfaqeve me vresht dhe ullishte. Filluar puna për rregjistrimin e tyre;

· Fillimi i procesit të disbursimit të fondeve nga Projekti Mjedisor. Vlerësuar dhe lidhur 67 kontrata; etj.  

Nisur nga realizimi faktik i fondeve si dhe treguesit e performancës, programi rezulton me vlera të ulëta, por kjo për faktin se nuk ka filluar procesi i disbursimit të fondeve për programin IPARD, ASDO, BERZH, dhe projektet e tjera.

Deri në këtë periudhë kanë aplikuar në thirrjen e parë të Programit IPARD 317 aplikantë, për të cilët ka filluar procesi i vlerësimit, kontrollit në terren, si dhe janë lidhur 11 kontrata, nga të cilat 4 janë gra. Janë autorizuar pagesat dhe pritet të kalojë vlera në thesar për këta përfitues.

Pas mbylljes së thirrjes për masat mbështetëse në bujqësi në datë 17 maj 2019, kanë aplikuar rreth 7 553 aplikantë. Peshën më të madhe të aplikimeve e zë skema  “Mbështetje për dorëzimin e qumështit lëndë e parë në pikat e grumbullimit për ferma me lopë/të imta”, me rreth 3 157 aplikime; e ndjekur nga skema “Për tufën bazë të matrikulluar për dele/dhi”, me rreth 2 258 aplikantë, etj. 

Gjithashtu një numër të lartë aplikimesh ka pasur dhe në masat e mbështetjes për sektorin e ullishtarisë me rreth 1 184 aplikime. Menjëherë pas mbylljes së thirrjes ka filluar procesi i verifikimit të dokumentacionit, procesi i verifikimit në terren, si dhe ka filluar disbursimi i fondeve për rreth 2343 aplikantë të shpallur fitues. Aktualisht nga AZHBR është autorizuar pagesa për rreth 323 milion lekë që përbëjnë rreth 66 % të fondit të alokuar për masat mbështetëse.

Duke qenësë kërkesa për skemën e dorëzimit të qumështit, matrikullimit të bagëtive, bletarisë, si dhe për skemën e ullirit, ka qenë shumë e lartë, është kërkuar fond shtesë. 

Në aplikantët e shpallur fitues dhe autorizuar për pagesë kemi rreth 319 aplikime nga gratë, të cilat përbëjnë rreth 13.6 % të totalit.

Të gjitha procedurat për blerjen e makinave dhe pajisjeve për AZHBR kanë përfunduar dhe janë dorëzuar dokumentacionet përkatëse, pranë AKSHI-t dhe Ministrisë së Brendshme. Procesi i paisjeve ka përfunduar. 

Nga AKDC, janë licensuar dy operatorë ekonomike, (prodhim duhani të grirë dhe nargjile);

Janë kryer sipas planeve mujore të takimeve me shërbimin e ekstensionit bujqësor në Qarkun Elbasan dhe Korçë trajnimet e specialistëve, të cilët do trajnojnë fermerët;

Janë hartuar metodikat për testimin e dy varieteteve të reja për zonën verilindore me qëllim ndryshimin e strukturës për këtë zonë me varietete që kërkon tregu; 

Janë kryer testet dhe kanë kaluar në Komisionin e Eksperteve të Degustimit për vlerësim 57 mostra cigaresh; 

Jane kryer testet dhe lëshuar raport analizat për 87 mostra puro dhe duhan;

Janë ndjekur dhe monitoruar sasitë e prodhimit dhe vlera e duhanit, për  çdo operator të licenuar;

Është hartuar regjistri i prodhuesve të Duhanit nga të dhënat e Agjencive Rajonale të Ekstensionit Bujqësor. 

Nga ESHF është kryer procesi i testimit dhe regjistrimit të farave dhe fidanëve, nxitur kjo dhe nga skemat kombëtare dhe projektet donatore të fushës;

Është kryer procesi i certifikimit zyrtar të fidanëve frutorë, perimorë, bimëve medicinave dhe atyre dekorative;

Për prezantimin e produkteve dhe bizneseve shqiptare gjatë kësaj periudhe u organizuan dhe u ndoqën aktivitetet e mëposhtme:

· AGROEXPO  (Shkurt 2019, Izmir, Turqi);

· FRUIT LOGISTICA (Shkurt 2019, Berlin Gjermani);

· AgroTech Expo & Forum (Mars 2019, Tiranë, Shqipëri);

· Samiti i Diasporës (Mars 2019, Tiranë Shqipëri);

· Dita e verës (Mars 2019, Tiranë);

· Dita e Dëshmorëve (Maj 2019, Tiranë);

· Dita e fëmijëve (1 Qershor 2019, Tiranë);

· Panairi i Bamirësisë (Qershor 2019, Maqedoninë e Veriut);

Në këto aktivitete impakti ka qenë mjaft pozitiv duke rritur kështu gjithmonë e më shumë njohjen, interesin dhe konsumin e produkteve cilësore shqiptare.

Aktiviteti i projekteve të tjera donatore të fushës vazhdon sipas planifikimit. 

Theksojmë se ka ndryshime të kostos për njësi pasi jo të gjithë aktivitetet janë mbuluar me fonde nga buxheti. Një pjesë e tyre janë mbuluar nga bizneset, si dhe shoqatat e ndryshme. Gjithashtu çmimet variojnë nga njëri aktivitet tek tjetri, si rezultat i sipërfaqes së marrë, i pozicionit, i zërave që mbulohen, etj.

Nga QTTB Fushë–Krujë sipas planifikimit ka përfunduar punë në terren për identifikimin e ngastrave të reja me ullishte, si dhe përditësimin e të dhënave për vreshtat. Kështu janë identifikuar 5840 njësi ulliri nga 5750 të planifikuara, në qarkun e Beratit;

Janë regjistruar 1965 njësi ulliri në njësinë administrative Perondi; 

Janë trajnuar specialistë të bashkisë Ura Vajgurore dhe specialistë të ZMMT në njësitë administrative në studim;

Është përditësuar informacioni për fabrikat e prodhimit të vajit, si dhe fidanishtet e prodhimit të fidanëve, në qarkun e Beratit;
Janë identifikuar 342 njësi të reja vreshti në qarkun Fier, me sipërfaqe 89.6 ha nga 250 njësi vreshti të planifikuara;
Janë regjistruar 78 njësi të reja vreshti në njësinë administrative Cakran, Fier;
Janë identifikuar 438 parcela me vreshta me sipërfaqe 21.6 ha në shkallë qarku (këto parcela janë nën 1000 m2);
Është përditësuar informacioni për fabrikat e prodhimit të verës dhe fidanishtet e prodhimit të fidanëve në qarkun Fier.
Nga Projekti i Shërbimeve Mjedisore deri tani janë shpallur fitues, janë lidhur kontratat, si dhe janë disbursuar fondet për 67 aplikantë.

Janë përgatitur dhe botuar nga projekti IPA 2013, Blegtoria, 2 manuale: Kërkesat, Standardet dhe Praktikat e Mira në prodhimin Blegtoral (250 kopje) ; Metodologjia Këshilluese për Specialistët e Ekstensionit Bujqësor (250 kopje). Janë kryer takime dhe trajnime të stafit të ministrisë dhe ekstensionit. Ka kaluar pagesa e TVSH sipas udhëzimit përkatës Fondit Kombëtar.

Kanë filluar implementimin 2 projekte të reja në fushën e zhvillimit rural: GIZ dhe Food4Healthi, për të cilët është planifikuar fondi dhe pritet të fillojë disbursimi i tyre.

Është hartuar urdhri i Ministrit për pagesën e detyrimit të TVSH-së, së krijuar nga projekti SARED, i cili është mbyllur në fund të vitit 2018. 

Bazuar në legjislacionin në fuqi, bashkëlidhur gjeni: 

· Aneksin 2 “Raporti i shpenzimeve të programit”; 

· Aneksin 3 “Raporti përmbledhës i Treguesve të Performacës/Produkteve të Programit”;

· Aneksi 4 “Raporti i realizimit të objektivave të politikës së programit”;

· Aneksi 5 “Projektet e investimeve me financim të brendshëm dhe të huaj” (dërguar dhe nga Drejtoria e Projekteve).

5. Programi 04860, “Këshillimi dhe Informacioni bujqësor”.

Realizimi i shpenzimeve të 8- Mujorit të vitit 2019, për këtë program që përfaqëson rreth 7.8 % të totalit të buxhetit fakt të kësaj ministrie dhe sipas zërave kryesorë, krahasuar me planin vjetor të rishikuar, rezulton si më poshtë:


Shpenzimet korente
50 %

Shpenzimet kapitale              35  %

Gjithsej                                49 %
Në programin “Këshillimi dhe Informacioni Bujqësor”, përfshihet financimi i aktivitetit të Qendrave të Transferimit të Teknologjive Bujqësore (QTTB) dhe Agjencive Rajonale te Ekstensionit  Bujqësor (AREB), të cilat ndiqen nga sektorët përkatës.

1.
Qendrat e Transferimit të Teknologjive Bujqësore (QTTB).

Qendrat e Transferimit të Teknologjive Bujqësore (QTTB), gjatë 8-mujorit të vitit 2019, e kanë përqëndruar aktivitetin e tyre në realizimin e detyrave të planifikuara sipas programit të punës të miratuar për vitin 2019. Produktet e parashikuara të këtij programi janë realizuar si vijon:

Produkti 90506AA: Paketa dhe karta teknologjike të prodhuara nga pesë QTTB që ju vihen në dispozicion fermerëve dhe agrobizneseve dhe aplikohen prej tyre:

Shpenzimet e planifikuara për këtë produkt, në përfundim të 8-mujorit të vitit 2019, janë realizuar në masën 56 % krahasuar me planin vjetor të shpenzimeve. Për vitin 2019, janë planifikuar 15 teknologji/paketa teknologjike (elementë të përmirësuar). Gjatë vitit 2018, është raportuar për prodhimin e kartave teknologjike si tipologji (grup llojesh) kartash teknologjike të konceptuara nga stafi i QTTB-ve. Ndërsa, nga viti aktual (2019) raportimi është kryer për numrin e kartave teknologjike të shpërndara në dispozicion të fermerëve dhe agrobizneseve. Prandaj gjatë vitit 2018 raportohen vetëm 15 karta teknologjike, ndërsa në vitin aktual janë raportuar karta teknologjike të cilat do t’i shpërndahen 19,000 fermervëve, sepse ka ndryshuar metodologjia dhe formati i matjes së sasisë së raportuar. Aktivitetet që i shërbejnë Produktit A janë: 

· studime; 

· teknika dhe teknologji në fushën e bujqësisë dhe blegtorisë; 

· testime; 

· mirëmbajtje dhe rigjenerime të koleksioneve gjenetike, që përdoren për përmirësimin e komponentëve prindëror të farave dhe fidanëve; 

· prodhimi i hallkave të larta që u ofrohen fermerëve me çmime konkuruese.

Produkti 90506AB: Qendra të Transferimit të Teknologjive Bujqësore funksionale: 

Shpenzimet për këtë produkt, në përfundim të 8-mujorit të vitit 2019, janë realizuar në masën 56%. Shpenzimet për këtë produkt vijojnë gjatë gjithë vitit, pasi janë shpenzime që i dedikohen përmbushjes së detyrave funksionale të pesë QTTB. Stafi i pesë QTTB funksion dhe kryen funksione komplekse duke sjellë përmirësimin e njohurive të fermerëve. Në këtë produkt janë raportuar shpenzimet për funksionimin e operativitetit (zëri 602) dhe mbarëvajtjes për secilin nga 252 punonjësit e pesë QTTB.

Produkti 90506AC: Gra të informuara dhe trajnuara nga shërbimi këshillimor publik: 

Trajnimet Gender, për gratë fermere, vazhdojnë edhe gjatë 4-mujorit të III-të të vitit dhe kryesisht kryhen gjatë këtij 4-mujori. Raportim është bazuar mbi numrin e grave të trajnuara dhe informuara. Trajnimet realizohen nga pesë QTTB dhe katër AREB. Realizimi i këtij produkti, gjatë 8-mujorit të vitit 2019,  është në masën 25 %.

Produkti 90506AD: Fermerë të asistuar nga Agjensitë Rajonale të Ekstensionit Bujqësor për aplikimet në skemat kombëtare dhe IPARD:

Ky produkt pasqyron shpenzimet shpenzimet për paga dhe sigurime shoqërore (600 dhe 601) për katër Agjencitë Rajonale të Ekstensionit Bujqësor, për kontaktimin dhe asistimin e fermerëve. Për vitin 2018 nuk janë raportuar të dhëna, sepse katër AREB janë bërë funksionale vetëm nga data 01 dhjetor 2018. Më përpara kanë qenë Drejtoritë Rajonale të Bujqësisë, të cilat ishin pjesë e Programit Buxhetor 04220 "Siguria ushqimore dhe mbrojtja e konsumatorit". Realizimi i këtij produkti, gjatë 8-mujorit të vitit 2019,  është në masën 178 %.

Produkti 90506AE: Fermerë të kontaktuar dhe ofruar shërbime ekstensioni:
Aktivitetet që shërbejnë per realizimin janë: 20 kërkime në nivel ferme që realizohen nga pesë QTTB në bashkëpunim me strukturat e Shërbimit të Ekstensionit, në ferma të ndryshme në të gjithë territorin e vendit; trajnime nga pesë QTTB, Universiteti Bujqësor dhe Projekte që veprojnë në fushën e bujqësisë në mbështetje të zhvillimit të kapaciteteve për specialistët e Ekstensionit dhe këta të fundit në përmirësimin dhe freskimin e njohurive të fermerëve të interesuar. Realizimi i këtij produkti, gjatë 8-mujorit të vitit 2019,  është në masën 32 %. Ky produkt pasqyron shpenzimet shpenzimet për paga dhe sigurime shoqërore (600 dhe 601) për katër AREB, për kontaktimin dhe asistimin e fermerëve. Për vitin 2018 nuk janë raportuar të dhëna, sepse katër AREB janë bërë funksionale vetëm nga data 01 dhjetor 2018. Më përpara kanë qenë Drejtoritë Rajonale të Bujqësisë, të cilat ishin pjesë e Programit Buxhetor 04220 "Siguria ushqimore dhe mbrojtja e konsumatorit".
Produkti 18AL401: Pajisje kompjuterike të blera nga QTTB Shkodër: 

Ky produkt është planifikuar në vlerën 1,000 mijë lekë. Si objekt investimit është hedhur në sistem dhe është lidhur kontrata nga AKSHI, më datë 07 dhe 08 gusht 2019, për blerje kompjuterash dhe skanerash, në vlerat përkatëse 779,322 lekë dhe 9,545 lekë. Procesi është në fazën e zbatimit të kontratës, lëvrimit të mallit.

Produkti 18AL501: Studim dhe projektim i realizuar: 

Për ndërtimin e magazinës në QTTB Lushnjë nevojitej dhe është realizuar studimi dhe detyra e projektimit. Vlera e likujduar ndaj projektuesit është 158,400 lekë me tvsh. Kontrata e  supervizorit është 105,000 lekë me tvsh, ndërsa vlera e prokurar për kolaudatorin  është 12,600 leke me tvsh. 

Produkti 18AL502: Magazinë me sandëich për ruajtjen e prodhimit në QTTB Lushnjë e ndërtuar: 

Nga QTTB Lushnjë është planifikuar ndërtimi i një magazine me sandëich, për një sipërfaqje prej 180 m2, në vlerën 8,500 mijë lekë, për ruajtjen e prodhimeve. Për këtë objekt investimi është realizuar procedura e tenderimit dhe kanë përfunduar plotësisht punimet. Likuidimi i pjesshëm i kontratorit është kryer dhe pritet lukuidimi i plotë, mbas dorëzimit të situacionit të punimeve.

Produkti 18AL503: Rrethim ambjenti në QTTB Korçë:

Ky objekt investimi parashikon rrethimin e 344 ml ambjente të QTTB Korçë në vlerën 2,950 mijë lekë. Punimet kanë përfunduar dhe aktualisht është likuiduar fatura, pa përfshirë 5% diferencën e garancisë së punimeve. Gjithashtu, janë likuiduar faturat për mbikëqyrje dhe kolaudim.

Produkti 18AL509: Projektim për "Rrethim ambjenti në QTTB Korçë":

Për realizimin e rrethimit të ambjenteve në QTTB Korçë është realizuar studim projektimi përkatës, nga subjekti "Panajot Pilani", me nr. Nipti: K44125003N. Projekti është marrë në dorëzim dhe është financuar vlera e plotë e projektit.

Produkti 18AL603: Pajisje laboratorike për QTTB Fushë Krujë të blera:

Në këtë objekt investimi është parashikuar blerja e 6 pajisjeve laboratorike. Aktualisht, procedura është hedhur në Regjistrin e Parashikimeve të Proçedurave të Prokurimit Publik. Procedura është kryer nga Agjensia e Blerjeve të Përqëndruara dhe është lidhur kontrata me operatorin "KRIJON", me vlerë 3,912,000 lekë me TVSH. Janë sjellë pajisjet laboratorike, janë marrë në dorëzim.  Kjo proçedurë prokurimi është realizuar. Likuidimi do të kryhet në muajin shtator 2019.

Produkti 18AL604: Agregatë bujqësor në QTTB Vlorë të blera.

Kontrata me operatorin "UNIVERSAL" është lidhur më datë 05.08.2019, me vlerë 1,495,000 lekë pa TVSH, sepse agregatët bujqësorë janë të përjashtuar nga TVSH në import. Pritet të bëhet lëvrimi i mallit.

2.
Shërbimi i Ekstensionit

Gjatë 8-mujorit të vitit 2019, Strukturat e Ekstensionit (Shërbimit Këshillimor) në Qarqe kanë qenë të pranishme dhe kanë zhvilluar aktivitete ekstensioni si demonstrime, ditë fushe, takime të tjera në grup, seminare, panaire, tavolina të rrumbullakëta, etj. Këto aktivitete kanë si synim përmirësimin e shprehive praktike dhe njohuritë e fermerëve.

Nga strukturat e Shërbimit Këshillimor (katër AREB) janë kontaktuar direkt dhe indirekt dhe kanë marrë informacion gjithsej 50,000 fermerë dhe agrobiznese, nga 70,000 fermerë dhe agrobiznese të synuara.

Krahasuar me totalin e numrit të fermerëve dhe agrobizneseve, numri i fermerëve të kontaktuar dhe që kanë marrë informacion nga strukturat e shërbimit të Ekstensionit për 8-mujorin e I-rë të këtij vitit, është mbi 71.4%. 

Gjatë 8-mujorit të vitit 2019, janë realizuar 113 ditë trajnime të hapura me specialistë të bujqësisë nga 140 ditë të planifikuara si dhe 910 ditë trajnime me pjesëmarrjen e 6,750 fermerëve të interesuar kryesisht për çështje teknike, ekonomike, të kooperimit, marketingut, për ndryshimet klimatike etj.

Po kështu, janë shpërndarë për të interesuarit 22,700 copë fletëpalosje për probleme të ndryshme të teknologjisë në bimë e kafshë, kooperimit bujqësor, menaxhimit të integruar të fermës, marketingut, etj.

Janë realizuar 59 kronika dhe emisione televizive në TV kombëtare dhe lokale.

Gjatë këtij viti janë planifikuar të realizohen edhe 4 broshura divulgative me titujt më të kërkuar nga fermerët dhe specialistët e bujqësisë. Janë në fazën finale të përgatitjes.

6.   Programi 05470,  “Menaxhimi i Qëndrueshëm i Tokës Bujqësore”.
Realizimi i shpenzimeve të 8- Mujorit të vitit 2019, për këtë program që përfaqëson rreth 0.12 % të totalit të buxhetit fakt të kësaj ministrie dhe sipas zërave kryesorë, krahasuar me planin vjetor të rishikuar, rezulton si më poshtë:


Shpenzimet korrente
12.02  %

Shpenzimet kapitale                             0 

Gjithsej                                             13.3 %
Në kuadër të programit “Menaxhimi i Qëndrueshëm i Tokës Bujqësore” i cili synon të krijojë Sistemin e Informacionit për Tokën (LIS) në rreth 77 000ha tokë bujqësore në njësitë administrative Rrogozhinë, Helmas, Golem të qarkut Tiranë; Rrashbull, Gjepalaj, Sukth, Ishëm, Durrës të qarkut Durrës; Dropull i Sipërm, Dropull i Poshtëm, Libohovë, Qendër Libohovë, Pogon, Zagori të qarkut Gjirokastër; Fushë Kuqe, Laç, Mamurras, Milot, Shënkoll, Zejmen, Shëngjin, Kallment, Balldren i Ri, Dajç të qarkut Lezhë dhe Velipojë, Barbullush, Hajmel të qarkut Shkodër për vitin 2019 janë realizuar sipas objektivave të programit si 8-mujor, nga Qendra e Transferimit të Teknologjive Bujqësore  në Fushë- Krujë, detyrat e mëposhtëme: 

1. Inventarizimi dhe klasifikimi i tokave bujqësore sipas përshtatshmërisë së saj.
· Lidhja e aktmarrëveshjeve midis bashkive Shkodër, Dropull, Libohovë, Kurbin, Lezhë, Vau Dejës dhe Qëndrës së Transferimit të Teknologjive Bujqësore, Fushë Krujë në të cilat janë përcaktuar detyrime e ndërsjellëta gjatë proçesit të realizimit të programit,

· Prezantimi i objektivave të programit që do të realizohet gjatë vitit 2019 në bashkitë ku janë lidhur akt-marrëveshjet,

· Ëorkshop-i mbi objektivat e programit Menaxhimi i Qëndrueshëm i Tokës Bujqësore dhe produktet e tij gjatë viteve 2009-2018,
· Studimi fushor për vlerësimin e përshtatshmërisë së tokës bujqësore në njësitë administrative Dropull i Poshtëm, Dropull i Sipërm, Libohovë, Qendër Libohovë, Milot dhe Shëngjin. Në këto njësi janë kryer respektivisht 480, 360, 156, 189, 228 dhe 180 sondime toke. Gjithashtu janë hapur dhe përshkruar 23 profile toke. Njësitë e tjera janë në proçes.

· Përpilimi i Tipeve të Tokës Bujqësore për njësitë administrative administrative Dropull i Poshtëm, Dropull i Sipërm, Libohovë, Qendër Libohovë, Milot dhe Shëngjin.

Tabela 1. Informacioni mbi tokën dhe realizimi i saj

	Nr.
	Qarku
	Bashkia
	Njësitë administrative
	Nr. e zonave kadastrale
	Tokë bujqësore  gjithsej ha
	Realizimi

tokë bujqësore gjithsej ha

	1
	Gjirokastër
	Dropull
	Dropull i Poshtëm
	16
	3652.9
	Përfunduar

	2
	
	
	Dropull i Sipërm
	18
	2952.8
	Në proçes

	3
	
	Libohovë
	Libohovë
	1
	1008.8
	Përfunduar

	4
	
	
	Pogon
	7
	1340.1
	Përfunduar

	5
	
	
	Qendër Libohovë
	7
	1250.0
	Në proçes

	6
	
	
	Zagori
	9
	1171.8
	Përfunduar


2. Mbledhja e informacionit për përdorimin/mbulesë tokësore për vitin që është kryer regjistrimi fillestar dhe 2019 si dhe analizimi i dinamikës së ndryshimeve në përdorimin e tokës bazuar te parcela
· Sigurimi i informacionit dixhital hartë-kartelë për zonat kadastrale të njësitë administrative në studim në bashkëpunim me ZRPP,

· Kalimi i informacionit dixhital nga formati dëg/dxf në shp dhe lidhja e informacionit të konvertuar në GIS me informacionin dixhital të kartelave për zonat kadastrale të njësive administrative në studim,

· Mbledhja e informacionit për përdorimin e tokës në vitin 2019 dhe verifikimi i të dhënave në terren për njësitë administrative Dropull i Poshtëm, Dropull i Sipërm, Libohovë, Qendër Libohovë Pogon dhe Zagori.
· Dixhitalizimi i ndërtesave dhe rrugëve për njësitë administrative Dropull i Poshtëm, Dropull i Sipërm, Libohovë, Qendër Libohovë Pogon dhe Zagori.

· Dixhitalizimi i rrugëve për njësitë administrative Dropull i Poshtëm, Dropull i Sipërm, Libohovë, Qendër Libohovë Pogon dhe Zagori. 

· Krijimin në GIS të bazës së të dhënave për përdorimin e tokës për vitin 2019 mbështetur në interpretimin e orthophotove dhe verifikimeve në terren, per njësitë administrative Dropull i Poshtëm, Dropull i Sipërm, Libohovë, Qendër Libohovë Pogon dhe Zagori, 

· Analizimin e ndryshimeve në përdorimin e tokës, ndërmjet përdorimit të vitit kur është bërë rregjistrimi fillestar i tokës dhe përdorimit të vitit aktual për njësitë administrative Dropull i Poshtëm, Dropull i Sipërm, Libohovë, Qendër Libohovë Pogon dhe Zagori.

3. Studimi agro-ekologjik i zonave në studim 

· Plotësimi i pyetsorit agro-ekologjik për njësinë administrative Dropull i Sipërm, Dropull i Poshtëm dhe Pogon,

· Verifikimi në terren i skemave ujitëse dhe kulluese në njësitë administrative Dropull i Poshtëm, Dropull i Sipërm dhe Libohovë.
· Studimi fushor për mbledhjen e treguesve tokësore që ndikojnë në rrezikun e erozionit potencial dhe aktual të tokës njësinë administrative Dropull i Poshtëm, Dropull i Sipërm, Libohovë dhe Qendër Libohovë.
· Përcaktimi i zonave me rrezik përmbytje për njësinë administrative Dropull i Poshtëm, Dropull i Sipërm, Libohovë dhe Qendër Libohovë.
4. Dixhitalizimi i pjesshëm i rregjistrit të tokës bujqësore

· Përgatitja Termave të Referencës me objekt “Dixhitalizimin e Regjistrit të tokës bujqësore për 20 njësi administrative të vendit”.

· Dixhitalizimi i Regjistrit të tokës bujqësore për 20 njësi administrative të vendit
Tabela 2. Njësitë administrative të dixhitalizuara 

	Nr.
	Qarku
	Bashkia
	Njësia administrative

	1
	Berat
	Ura Vajgurore
	Cukalat

	2
	Dibër
	Bulqizë
	Martanesh

	3
	Elbasan
	Elbasan
	Gracen

	4
	Fier
	Fier
	Levan

	5
	Fier
	Roskovec
	Roskovec

	6
	Korcë
	Pogradec
	Proptisht

	7
	Lezhë
	Lezhë
	Blinisht

	8
	Shkodër
	Vau i Dejës
	Hajmel

	9
	Tiranë
	Kamëz
	Kamëz

	10
	Tiranë
	Kamëz
	Paskuqan

	11
	Tiranë
	Tiranë
	Bërzhitë

	12
	Vlorë
	Finiq
	Finiq

	13
	Vlorë
	Vlorë
	Shushicë

	14
	Vlorë
	Delvinë
	Delvinë

	15
	Vlorë
	Finiq
	Mesopotam

	16
	Vlorë
	Vlorë
	Qendër

	17
	Vlorë
	Finiq
	Dhivër

	18
	Vlorë
	Selenicë
	Armen

	19
	Vlorë
	Finiq
	Livadhja

	20
	Dibër
	Dibër
	Fushë Muhur


5. Krijimi i Sistemit të Informacionit për Tokën në 16 njësi administrative të qarkut Durrës, Lezhë, Tiranë dhe Shkodër.

· Përgatitja Termave të Referencës me objekt “Krijimi i Sistemit të Informacionit për Tokën Bujqësore LIS i Integruar në GIS në 16 Njësi Administrative”
Tabela 3. Të dhënat financiare për 8 mujorin e vitit 2019

	Nr.
	MQTB
	Plan


	Shpenzuar si 8 mujor fakt
	Priten të kalojnë
	Diferenca (+,-)

	1
	Krijimi Lis/GIS  (QTTB)
	  7 500 000
	3 605 158
	    2 978 688
	916 154

	2
	Krijimi Lis/GIS  (firma private)
	21 000 000
	-
	    6 000 000*
	15 000 000

	3
	Dixhitalizim RTB (firma) sasia
	  1 500 000
	-
	    1 351 200**
	148 800

	
	Shuma
	30 000 000
	3 605 158
	  10 329 888
	16 064 954


* Për objektin “Krijimi i Sistemit të Informacionit për Tokën Bujqësore LIS i Integruar në GIS në 16 Njësi Administrative” është bërë prokurimi dhe proçedura është anulluar për shkak të mos përmbushjes nga operatorët ekonomik të kritereve të përcaktuara në dokumentat standart.

Duke qënë se koha e mbetur nuk mundësonte realizimin e proçedurës së mësipërme është  kërkuar nga Qendra e Transferimit të Teknologjive Bujqësore pakësimi i fondit dhe ndryshimi i zërit në "Studimi fushor për Krijimin e Sistemit të Informacionit për Tokën Bujqësore (LIS) i Integruar në GIS në 4 Njësi Administrative për 15 000 ha tokë bujqësore". Për realizimin e kësaj proçedure nevojitet një fond prej 6 000 000 lekë me TVSH.

** Fondi për Dixhitalizimin e Regjistrit të Tokës Bujqësore për 20 njësi administrative të vendit është kontraktuar dhe do të likujdohet brënda muajit Tetor.

7. Programi 04230,  “Menaxhimi i Peshkimit”
Realizimi i shpenzimeve të 8 mujorit të vitit 2019 për këtë program, që përfaqëson 2.18 % të realizimit të kësaj ministrie, sipas zërave kryesorë, krahasuar me planin vjetor rezulton si më poshtë:


Shpenzimet korrente
    56.5 %

Shpenzimet kapitale
         3 %

Gjithsej
    20.4 %
Politika në fushën e peshkimit synon përmirësimin e kuadrit ligjor duke e përshtatur atë me legjislacionin e BE-së, të reduktojë varfërinë dhe të përmirësojë cilësinë e jetës në komunitetet e zonave bregdetare të Shqipërisë, përmes rritjes së volumit të prodhimit, nëpërmjet forcimit të konkurencës dhe luftës ndaj informalitetit.  

Produktet e përfituara për periudhën 8 mujore parashikuar për PBA-në e vitit 2019, sipas planit të rishikuar janë pasqyruar në aneksin bashkëngjitur janë realizuar si më poshtë:

Produkti 90503AA: Infrastruktura portuale e mirëmenaxhuar:  

	 Plani per vitin 2019:               71,620 mijë Lekë
	Fakti per vitin 2019:  54,690 mijë Lekë                           


Produkti 90503AB. Kontrollet e inspektoriatit të peshkimit në subjektet e peshkimit.  

	Plani per vitin 2019:               12,700 mijë Lekë
	Fakti për vitin 2019:  7,597 mijë Lekë             


Ky sistem ka për qëllim të sigurojë vëzhgimin e hapësirës detare shqiptare, për të realizuar organizmin, bashkërendimin dhe drejtimin e operacioneve në det, në përputhje me legjislacionin detar kombëtar dhe ndërkombëtar.

  Produkti 90503AC: Sistemi i kontrollit të monitorimit të mjeteve të peshkimit (Blu box): 

	Plani per vitin 2019:               5,500 mijë Lekë
	Fakti për vitin 2019:  0    mijë Lekë             


Ky sistem ka për qëllim të sigurojë vëzhgimin e hapësirës detare shqiptare, për të realizuar organizmin, bashkërendimin dhe drejtimin e operacioneve në det, në përputhje me legjislacionin detar kombëtar dhe ndërkombëtar.  

Produkti 90503AD : Raporte të kryera për një monotorim sa më të saktë të aktiviteteve të lidhur me peshkimin, akuakulturën dhe molusqet.  

	Plani për vitin 2019:        16,900 mijë lekë
	Fakti për vitin 2019         0     lekw


Produkti 18AJ601 Ndërtimi i tregut të peshkut Vlorë.  

	Plani për vitin 2019:       40.000 mijë lekë
	Fakti për vitin 2019              0   


Ka përfunduar projekti. 

Produkti M051513 Ndërtimi i tregut të peshkut Shëngjin  

	Plani për vitin 2019:         10,000 mijë lekë
	Fakti për vitin 2019    7,946 mijë lekë     


Punimet për ndërtimin e këtij tregu janë drejt përfundimit.

Produkti 90503AE Standardet ndërkombëtare të përafruara (EU, ICCAT, GFCM)  
	Plani për vitin 2019:              3,500 mijë lekë
	Fakti për vitin 2019           0   


Produkti 18 AJ701: Dokumenti sektorial  për Peshkimin financimi i huaj IPA II 
	Plani per vitin 2019:              172,600 mijë lekë
	Fakti për vitin 2019:          0


Produkti 18 AJ702: Bashkëfinancim për Dokumentin Sektorial për peshkimin IPA II 
	Plani për vitin 2019:               10,000 mijë lekë
	Fakti për vitin 2019:          0


I. Situata e Detyrimeve të Prapambetura

Në zbatim të Vendimit të Këshillit të Ministrave nr. 50, datë 05.02.2014, “Për miratimin e Strategjisë për parandalimin dhe shlyerjen e detyrimeve të prapambetura e planit të veprimit”, Drejtoria e Buxhetimit dhe Menaxhimit Financiar, ka monitoruar detyrimet e prapambetura të institucioneve zbatuese dhe në 1 janar 2019, për Ministrinë e Bujqësisë dhe Zhvillimit Rural, detyrimet e prapambetura rezultonin;

	Institucioni me detyrime/ ndaj kujt
	  Shuma e Detyrimit 
	 
Detajet e fatures / dokumentit financiar 
	  Arësyeja perse eshte vonuar pagesa

	 Aparati I MBZHR 
	1,007,950
	 
	 

	Iceberg Comunication
	960,000
	 
	Mungese fondesh

	Dorina Karaiskaj
	47,950
	 
	Mungesë fondesh pasi nuk u obligua marreveshja kuadër në fillim të vitit 2016 

	 Autoriteti Kombëtar i Ushqimit 
	60,808,389
	 
	 

	TMA Shoqeri permbarimore ne favor te kreditorit "Milky"
	17,390,415
	Nr i Autorizimit per likujdim 1885/2 dt 30.03.2018
	Detyrimi nuk eshte likujduar per mungese fondesh parashikuar te likuidohet në 2019 ne vleren 10,000,000

	OSHEE
	3,097,973
	-
	 Në proces gjyqesor për heqjen e kamat vonesave nga OSHEE

	Hyuday Auto Albania sh.p.k
	36,000,000
	Kontrate nr.8063/2 date 13.11.2018 e obliguar ne vitin 2018 
	Mallrat levruar pas mbylljes se thesarit, referuar termave te references nga ABP

	Hyuday Auto Albania sh.p.k
	4,320,000
	Kontrate nr.8063/2 date 13.11.2018 e obliguar ne vitin 2018 
	Mallrat levruar pas mbylljes se thesarit, referuar termave te references nga ABP

	 Projekti I Burimeve Ujore dhe Ujitjes 
	21,444,458
	 
	 

	Synohidro Corp. Albania 
	6,224,261
	TVSH
	Mungesë fondesh për TVSH

	Synohidro Corp. Albania 
	5,213,145
	TVSH
	Mungesë fondesh për TVSH

	Mott macdonad
	10,007,052
	TVSH
	Në proces miratimi nga AMBU

	 Instituti I  Sigurisë Ushqimore dhe Veterinarisë 
	10,488,245
	 
	 

	Almedical Sh.p.k "Blerje Pajisje Laboratorike"
	10,101,485
	Viti 2016
	Mungesë fondesh

	Krijon sh.p.k
	386,760
	16 dt 17.08.2017
	Mungesë fondesh

	TOTALI
	93,749,042
	
	 


 Gjatë 8 mujorit të 2019, DB&MF është kujdesur që nëpërmjet planit të akorduar, rialokimeve të ndryshme dhe rishikimeve të buxhetit 2018, të zbusi ndjeshëm situatën e detyrimeve të prapambetura duke çuar totalin e detyrimeve nga 94 milion lekë në 55 milion lekë, e konkretisht;

	Institucioni me detyrime/ ndaj kujt
	  Shuma e Detyrimit 
	 
Detajet e fatures / dokumentit financiar 
	  Arësyeja perse eshte vonuar pagesa

	Aparati I MBZHR
	22.540.024


	 
	 

	Iceberg Comunication
	960,000
	 
	Mungese fondesh

	Dorina Karaiskaj
	47,950
	 
	Mungesë fondesh pasi nuk u obligua marreveshja kuadër në fillim të vitit 2016 

	Shoqëria Inerti shpk
	6,216,216
	28.02.2019
	Mungese fondi ne Investime

	Shoqëria Inerti shpk
	15,315,858
	31.03.2019
	Mungese fondi ne Investime

	 Autoriteti Kombëtar i Ushqimit 
	22.650.617

	 
	 

	TMA Shoqeri permbarimore ne favor te kreditorit "Milky"
	              17,390,415 
	Nr i Autorizimit per likujdim 1885/2 dt 30.03.2018
	Detyrimi nuk eshte likujduar per mungese fondesh parashikuar te likuidohet në 2019 ne vleren 10,000,000

	OSHEE
	                     3,097,973 
	-
	 Në proces gjyqesor për heqjen e kamat vonesave nga OSHEE

	OSHEE


	2,162,228
	
	Mbifaturim ne proces gjyqesor ankimimi prane OSHEE

	 Projekti I Burimeve Ujore dhe Ujitjes 
	10,007,052
	 
	 

	Mott macdonad
	10,007,052
	TVSH
	Në proces miratimi nga AMBU

	TOTALI
	55.197.693

	
	 


Duke ju falënderuar për bashkëpunimin,
                                                               SEKRETAR  I PËRGJITHSHËM 

               Enea  Hoti

